

ԱՄՓՈՓԱԹԵՐԹ 
««ՀՈԳԵՎՈՐ-ՄՇԱԿՈՒԹԱՅԻՆ ՀԱՆՐԱՅԻՆ ՀԵՌՈՒՍՏԱԸՆԿԵՐՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ  ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	 1. ՀՀ ֆինանսների նախարարություն
	23.12.2025թ.

	
	01/11-4/28939-2025

	ՀՀ ֆինանսների նախարարությունն ուսումնասիրել է «Հոգևոր-մշակութային հանրային հեռուստաընկերություն» փակ բաժնետիրական ընկերությունը լուծարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
Միաժամանակ տեղեկացնում ենք, որ «1042. Ռադիո և հեռուստահաղորդումների հեռարձակում» ծրագրի «11005. Կրթական-մշակութային ուղղվածության հեռուստատեսային ծառայություններ» միջոցառման գծով ՀՀ 2026 թվականի պետական բյուջեով նախատեսվել է 221.1 մլն դրամ և «Հոգևոր-մշակութային հանրային հեռուստաընկերություն» ՓԲԸ-ի նախորդ տարիների գործունեության արդյունքներով շահութաբաժինների գծով ՀՀ պետական բյուջե վճարման ենթակա պարտավորություններ առկա չեն:
	Ընդունվել է ի գիտություն

	2. ՀՀ արդարադատության նախարարություն
	19.12.2025թ.

	
	/10.2/58431-2025

	     Նախագծի 1-ին կետից առաջարկվում է հանել «Նորք-Մարաշ,» բառերը։
	Ընդունվել է։
Կատարվել է համապատասխան փոփոխություն։


	    Նախագծի 2-րդ կետում առաջարկվում է քննարկման առարկա դարձնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին տրվող հանձնարարականը՝ նկատի ունենալով, որ Կառավարության 2011 թվականի փետրվարի 24-ի N 216-Ն որոշման 3-րդ կետի ուժով «Հոգևոր-մշակութային հանրային հեռուստաընկերություն» փակ բաժնետիրական ընկերության պետական սեփականություն հանդիսացող բաժնետոմսերի կառավարման լիազորությունը վերապահված է Հանրային հեռուստառադիոընկերության խորհրդին (Հանրային հեռարձակողի խորհրդին)։
	Չի ընդունվել։
ՀՀ կառավարության 1999 թվականի դեկտեմբերի 24-ի N 752 որոշման 2-րդ կետի 1-ին ենթակետը սահմանում է, որ` պետական մասնակցությամբ առևտրային կազմակերպությունների (բացառությամբ Հայաստանի Հանրապետության քաղաքացիական օրենսգրքով սահմանված կազմակերպական-իրավական ձևեր չունեցող առևտրային կազմակերպությունների) լուծարման գործընթացն իրականացվում է Պետական գույքի կառավարման կոմիտեի նախագահի հրամաններով ստեղծված լուծարման հանձնաժողովների կողմից։

	        Նախագծի 4-րդ կետի 2-րդ ենթակետում առաջարկվում է վերանայել գույքի առկայության դեպքում այն Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինությանը հանձնելու հարցը՝ նկատի ունենալով, որ գույքն անհրաժեշտ է հանձնել Հայաստանի Հանրապետության տնօրինությանը՝ ի դեմս Հայաստանի Հանրապետության կառավարության, որից հետո նոր միայն, որպես Կառավարության կողմից լիազորված մարմին, կարող է հանդես գալ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն:
	Ընդունվել է։
Կատարվել է համապատասխան փոփոխություն։


	3. ՀՀ պետական եկամուտների կոմիտե
	18.12.2025թ.

	
	01/3-4/77296-2025

	Հայաստանի Հանրապետության պետական եկամուտների կոմիտեն քննարկել է «Հոգևոր-մշակութային հանրային հեռուստաընկերություն» փակ բաժնետիրական ընկերությունը լուծարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։ 
	
Ընդունվել է ի գիտություն



	4. Հանրային հեռարձակողի խորհուրդ
	17.12.2025թ.

	
	01//240-2025

	Հանրային հեռարձակողի խորհուրդը «Հոգևոր-մշակութային հանրային հեռուստաընկերություն» փակ բաժնետիրական ընկերությունը լուծարելու մասին» ՀՀ կառավարության որոշման նախագծի վերաբերյալ առաջարկություններ ու դիտողություններ չունի:
	
Ընդունվել է ի գիտություն




